
Abstract : In the university environment, students are interested in part-time work. However, the working condition has not sufficiently provided yet. Departments and units of the National University of Mongolia have jobs that are tailored to students’ skills and time, but it is difficult to hire students due to the lack of unified regulations. In addition, students who are interested in working part-time in internships in their field of specialization do not always work due to the lack of specific mediation arrangements. Part-time employment of students at universities and internships can have many benefits, including professional skills and employment relationships. Therefore, it is important to look for ways to make the activities of the implementing agency more inclusive by developing internal regulations governing labor relations in the university setting.

1. Үндэслэл
Цагийн хөдөлмөр эрхлэлт нь их сургуулийн оюутнуудын хөдөлмөрийн харилцаанд оролцох анхны бөгөөд гол илэрхийлэл болдог. Оюутнууд хүмүүс нь ихэвчлэн орлогын эх үүсвэргүй мөртлөө насанд хүрсэн хүний хэмжээнд эдийн засгийн хэрэгцээ гардаг нийгмийн бүлэг. Энэ утгаараа тэд хичээлийнхээ хажуугаар цагийн болон бүтэн цагийн хөдөлмөр эрхэлж, орлого олох сонирхолтой байдаг. Гэвч ихэнх цагийн ажил нь үйлчилгээний байгууллагад ажиллаж таардаг бөгөөд суралцаж буй мэргэжлийн чиглэлээр дадлагажих боломж хомс байдаг. Тиймээс оюутныг чадавжуулах, туршлага хуримтлуулах, нийгмийн идэвхтэй, хариуцлагатай иргэн болж төлөвшүүлэх үүднээс их сургуулийн орчин дахь хөдөлмөр эрхлэлтийг дэмжин ажиллах нь зүйн хэрэг юм. Оюутныг хичээлийнхээ хажуугаар цагийн ажил хийх боломжоор ханган, дэмжиж ажиллах нь дэлхийн их дээд сургуулиудын түгээмэл жишиг аж. Харин МУИС-ийн хүрээнд ахисан түвшний оюутнуудын хөдөлмөр эрхлэх боломжийг 2016 оны “Магистрант, докторантыг туслахаар ажиллуулах журам” A/235-р олгосон байдаг. Гэвч бакалаврын түвшний оюутан сурч буй хугацаандаа ажиллах нөхцөл боломжийг эрх зүйн хүрээнд тодорхой зохицуулаагүй байдаг байна. Мөн оюутнууд цалинтай дадлага хийх болон цагийн ажил тууштай хийх хүсэл сонирхол, эрэлт хэрэгцээ ямар түвшинд байгаа нь тодорхойгүй байна. Энэ төрлийн хөдөлмөр эрхлэлтийг дэмжин ажилласнаар оюутан суралцаж байх хугацаандаа мэргэжлийн хувьд өсч хөгжихөөс гадна цаашид бусад их дээд сургуулийн орчинд ч бакалаврын түвшний оюутнуудын цагийн ажлын байрыг бий болох туршлага болж болох юм.

1.1. Судалгааны зорилго
МУИС-ийн орчинд оюутнуудын цагийн хөдөлмөр эрхлэх боломж бололцоо, эрэлт хэрэгцээг судалж, их сургуулийн зүгээс оюутнуудыг цагийн хөдөлмөрөөр хангах нөхцөл боломжийг эрэлхийлэхэд энэхүү судалгааны зорилго оршино.
1.1.1. Судалгааны зорилт
· Их сургуулийн хэмжээнд оюутны цагийн хөдөлмөр эрхлэлтийг дэмжсэн бодлогын өнөөгийн байдлыг судлах
· Оюутан суралцагсдын цагийн хөдөлмөр эрхлэх эрэлт хэрэгцээ, боломж бололцоог судлах
· Их сургуулийн зүгээс оюутан суралцагсдыг цагийн хөдөлмөр эрхлэх нөөц боломжоор хангах байдлыг судлах
1.2. Үндсэн ойлголтын тайлбар
Их сургуулийн орчин: МУИС-ийн бүрэлдэхүүн сургууль, харьяа төв хүрээлэн, захиргааны алба, хэлтэс, газар, номын сан зэрэг их сургуулийн харьяа газар, түүнчлэн тухайн оюутны суралцаж буй хөтөлбөрийн дадлагын түшиц байгууллагууд.
Цагийн ажил: Их сургуулийн орчинд идэвхтэй төлөвтэй суралцаж буй оюутан суралцагсад мэргэжлийн болон мэргэжлийн бус чиглэлээр судалгааны болон захиргааны, үйлчилгээний туслах ажил эрхлэхийг хэлнэ.
Захиргааны туслах ажилтан: Алба хэлтэс, бүрэлдэхүүн сургууль тэнхим, харьяа нэгжүүдийн захиргааны шинжтэй үйл ажиллагаанд туслах.
Үйлчилгээний туслах ажилтан: Алба хэлтэс, бүрэлдэхүүн сургууль тэнхим, харья нэгжүүдийн үйлчилгээний шинжтэй үйл ажиллагаанд туслах ажилтан
Судалгааны туслах ажилтан: МУИС-д хэрэгжүүлж буй судалгаа, төсөл хөтөлбөрийг хэрэгжүүлэх багийн гишүүний болон эрдэм шинжилгээний сэтгүүлийн редакцийн зөвлөлийн ажилд туслах зэрэг үүргийг хариуцан гүйцэтгэнэ.
1.3. Онолын үндэслэл
Бихевиорист онолын үүднээс хүний үйл ажиллагаа нь өдөөгч-хариу үйлдэл гэсэн схемээр явагддаг бөгөөд амжилт нь хэр зэрэг дасан зохицсон үйлдэл хийж чадсанаас хамаардаг (О.Мөнхбат, Социологийн онол , 2008). МУИС-ийн алба хэлтэсүүд оюутан ажиллуулахдаа суралцаж буй мэргэжлийн чиглэлтэй нь холбогдолтойгоор ажиллуулах сонирхолтой байгаа нь оюутнуудад стимул буюу өдөөгч хүчин зүйл болж байна. Учир нь судалгаанд оролцсон оюутнууд суралцаж буй мэргэжлийн чиглэлээрээ цагийн ажил бий болвол ажиллах сонирхолтой байсан. Мөн оюутнуудын их сургуулийн орчинд цагийн ажил хийх хүсэл сонирхол их байгаа нь их сургуулийн орчинд цагийн ажил хийснээр хүртэх урамшууллаас болж байна. Үүнд суралцаж буй мэргэжлийн чиглэлээрээ дадлагажих, ажлын туршлагатай болох болон урамшуулал авах зэрэг орно. МУИС-ийн зүгээс оюутнуудыг ажиллуулах журам бий болговол оюутнуудын цагийн ажил хийх үйлдэлд эерэгээр нөлөөлөх нь харагдаж байна. Гэхдээ хүний үйл ажиллагаа нь амжилттай байх нь хэр зэрэг дасан зохицсон үйлдэл хийхээс хамаардаг бөгөөд МУИС-ийн алба хэлтэсээс тавьж буй шаардлагуудад хэр нийцэх нь оюутнуудын их сургуулийн цагийн орчинд цагийн ажил хийж чадах эсэхэд нөлөөлнө.

1.4. Судалгааны арга зүй
1.4.1. Судалгааны хамрах хүрээ, түүвэр
Судалгааны үндсэн зорилтод бүлэг болох МУИС-ийн Улаанбаатар хот дахь 5 бүрэлдэхүүн сургуулийн оюутнуудын хүрээнд анкетын аргаар судалгааны үндсэн тоон мэдээллийг цуглуулсан. Мөн нөгөө талаас оюутнуудаар цагийн ажил эрхлүүлэх боломж бололцоог илэрхийлэн МУИС-ийн харьяа алба, хэлтэсүүдийн төлөөллүүдтэй фокус бүлгийн ярилцлага хийсэн.
1.4.2. Судалгааны түүвэрлэлт
Судалгааны нэгж нь Монгол Улсын Их Сургуулийн бакалаврын түвшний өдрийн ангийн оюутан бөгөөд 5 бүрэлдэхүүн сургууль, Шинжлэх Ухааны Сургуулийн 3 салбарын нэгээс тавдугаар түвшний оюутнуудаас сонгон оролцуулсан.
Бид судалгааны түүвэрлэлтээ олон шаталт бүлэглэсэн түүврийн аргаар тооцсон бөгөөд дараах томъёогоор тооцон гаргасан болно.

2019 оны байдлар суралцаж буй нийт 15,858 оюутнаас 1,058 бакалаврын түвшний өдрийн ангийн оюутныг түүвэрт багтааж, судалгаанд хамруулсан.
Түүврийн хуваарилалт:
Түүврийн хуваарилалтыг хийхдээ 2019 оны МУИС-н нэгдсэн бүртгэлд үндэслэсэн бөгөөд бодит статистик тоон мэдээлэлтэй пропорционалиар хуваариллаа.
2. СУДАЛГААНД ОРОЛЦОГЧИЙН ЕРӨНХИЙ МЭДЭЭЛЭЛ
Судалгааны түүвэрлэлтийг 2019 оны байдлаар МУИС-д суралцаж буй 15,858 оюутнаас олон шаталт бүлэглэсэн түүврийн аргаар түүвэрлэж пропорционалиар хуваарилсан ба нийт 1,058 бакалаврын түвшний оюутан хамрагдсан.
Энэхүү судалгаанд Монгол Улсын Их Сургуульд нийтдээ бакалаврын түвшний өдрийн ангийн оюутан бэлддэг 5 бүрэлдэхүүн сургууль, 3 салбар сургуулийн 1-5-р түвшний оюутнуудыг дараах байдлаар хамрууллаа. Судалгаанд оролцсон оюутнуудын 27% нь цагийн хөдөлмөр эрхэлдэг байсан бол 73% нь цагийн хөдөлмөр эрхэлдэггүй байсан.
Хүснэгт 1. Судалгаанд оролцогчдын мэдээлэл бүрэлдэхүүн сургууль, түвшнээр, давтамж, хувиар

	
	1-р түвшин
	2-р түвшин
	3-р түвшин
	4-р түвшин
	5-р түвшин
	Нийт

	ШУС-НУС
	53
	35
	28
	19
	0
	135

	
	5.0%
	3.3%
	2.6%
	1.8%
	0.0%
	12.8%

	ШУС-ХУС
	71
	43
	33
	27
	0
	174

	
	6.7%
	4.1%
	3.1%
	2.6%
	0.0%
	16.4%

	ШУС-БУС
	84
	42
	33
	19
	0
	178

	
	7.9%
	4.0%
	3.1%
	1.8%
	0.0%
	16.8%

	ХЗС
	24
	24
	18
	13
	17
	96

	
	2.3%
	2.3%
	1.7%
	1.2%
	1.6%
	9.1%

	БС
	69
	46
	52
	38
	0
	205

	
	6.5%
	4.3%
	4.9%
	3.6%
	0.0%
	19.4%



	ОУХНУС
	15
	12
	11
	8
	0
	46

	
	1.4%
	1.1%
	1.0%
	0.8%
	0.0%
	4.3%

	ХШУИС
	101
	62
	41
	20
	0
	224

	
	9.5%
	5.9%
	3.9%
	1.9%
	0.0%
	21.2%

	Нийт
	417
	264
	216
	144
	17
	1058

	
	39.4%
	25.0%
	20.4%
	13.6%
	1.6%
	100.0%



3. ЦАГИЙН ХӨДӨЛМӨР ЭРХЛЭХ ХЭРЭГЦЭЭ, ШААРДЛАГА
МУИС-н оюутнуудын 46.6% буюу 2 оюутан тутмын 1-д нь цагийн хөдөлмөр эрхлэх хэрэгцээ шаардлага их тулгардаг бөгөөд энэ хариулт дээр хэрэгцээ шаардлага дунд зэрэг гардаг оюутнуудын хувь хэмжээг нийлүүлэн тооцвол энэ хувь 84.6% хүрч байгаа төдийгүй 1-5 шкалаар үнэлүүлэхэд дундаж нь 2.35 гарсан. Харин үлдсэн 15.4%-д нь цагийн хөдөлмөр эрхлэх хэрэгцээ, шаардлага гардаггүй. Хэрэгцээ шаардлагын бүрэлдэхүүн сургууль болон хүйсээр нь харьцуулан шинжилгээ хийхэд төдийлөн хамаарал гараагүй болно.

ХЗС15.6%
36.5%

ОУХНУС8.7%
50.0%
21.7%
15.2%
4.3%


Маш их	Их	Дунд зэрэг	Ер нь гардаггүй	Огт гардаггүй

График. 1 Цагийн хөдөлмөр эрхлэх хэрэгцээ шаардлага бүрэлдэхүүн сургуулиар
Нөгөөтэйгүүр их сургуулийн зүгээс хэрэгцээ шаардлагатай байгаа бүх оюутнуудыг бүгдийг нь ажлын байраар хангах боломж бололцоо байхгүй. Алба хэлтсүүдээс оюутан ажиллуулахдаа хууль зүйн болоод гадаад хэлний мэдлэгтэй, компьютерийн наад захын программ дээр ажиллах чадвартай гэх мэт тодорхой шалгууруудыг тогтоож өгсөн. Тэгэхээр алба хэлтсүүдийн тогтоож өгсөн шалгуурыг хангасан оюутнууд их сургуулийн орчинд цагийн хөдөлмөр эрхлэх боломж илүү байгаа юм.
Их сургуулийн зүгээс цагийн хөдөлмөр эрхлэх боломж бүрдүүлвэл судалгаанд оролцсон оюутнуудын 40.0% нь ажиллах боломжтой, 23.0% нь боломжгүй гэж хариулжээ. Их сургуулийн орчинд цагийн хөдөлмөр эрхлэх хэрэгцээ шаардлага, оюутнуудын боломж бололцоо нь сул хамааралтай байгаа нь шинжилгээний үр дүнгээс харагдаж байна.
Нийт оюутны 40.0% нь цагийн хөдөлмөр эрхлэх боломжтой гэж үзсэн бөгөөд эдгээр оюутнуудад их сургуулийн орчинд цагийн хөдөлмөр эрхлэх боломжийг бүрдүүлвэл ажиллах эсэхийг авч үзвэл 82.0% нь ажиллахаа илэрхийлсэн. Харин дунд зэрэг гэж үзсэн оюутны тоо нь нийт оюутны 37%-ийг эзэлж байгаа бөгөөд тэдгээр оюутны 85% нь мөн ажиллах хүсэл сонирхолтой байна. Харин боломж бололцоо байхгүй оюутнууд үлдсэн 23%-ийг эзлэх ба тэдгээрийн 52% нь ажиллах хандлагатай байна. Хичээлийн хажуугаар ажил хийх огтхон ч боломжгүй гэж үзсэн оюутнуудын 43% нь цагийн ажил эрхлэх боломж бий болсон ч ажиллахгүй гэж хариулсан байна.

4. ЭРХЛЭХ АЖЛЫН ТАЛААРХ САНАЛ БОДОЛ: АЖЛЫН ТӨРӨЛ МУИС-ИЙН АЛБА ХЭЛТСҮҮДЭД АЖИЛЛАХ БОЛОМЖ БОЛОЛЦОО
Их сургуулийн орчинд оюутнуудад тохиромжтой гэж үзсэн ажил
Оюутнуудад цагийн ажил хийх хэрэгцээ шаардлага байгаа нь чухал ч гэсэн ямар ажил хийхийг хүсч байгаа нь илүү чухал юм. Нэг талаас оюутнуудын хийж чадах ажил нөгөө талаас их сургуулийн зүгээс бий болгож чадах ажлын байр төрөл хоорондоо нийцэж байх хэрэгтэй.

86.9%
76.8%
65.7%
15.8%



Судалгааны туслах ажилтан

Үйлчилгээний туслах ажилтан

Захиргааны туслах ажилтан

Бусад


График 2. Их сургуулийн орчинд оюутнуудын ажиллах ажлын байрны төрөл
Оюутнуудад их сургуулийн орчинд цагийн хөдөлмөр эрхлэх боломжтой гурван чиглэлийн ажлын байр санал болгосон. МУИС-ийн магистрант, докторантыг туслахаар ажиллуулах журамд заасны дагуу эдгээр чиглэлийг тодорхойлсон болно (МУИС, 2016). Тус төрлүүдээс багшийн туслах гэсэн ангиллыг бакалаврын түвшинд боломжгүй гэж үзэн үйлчилгээний туслах гэсэн ажлын төрлийг нэмэн оруулсан болно.
Үүнээс оюутнуудын 86.9% нь судалгааны туслах ажилтан хийх хүсэл сонирхолтой байсан. Салбар сургуулиар нь авч үзвэл ХШИУС-ийн оюутнуудын 85% нь үйлчилгээний туслах гэсэн ажлыг сонирхож байгаа нь хамгийн их үзүүлэлттэй байна. Мөн ОУХНУС-ийн оюутнуудын 82.5%, ХЗС-ийн оюутнуудын 85.5% нь захиргааны туслах ажлыг тохиромжтой гэж үзэж байсан нь бусад салбар сургуулийн оюутнуудаас харьцангуй их байна. Их сургуулийн орчинд судалгааны туслах ажилтан хийхийг оюутнууд өөрт нь хамгийн боломжит ажлын байр гэж үзсэн бөгөөд 3 оюутан тутмын 1 нь судалгааны туслах ажлыг өөрт тохирно хэмээн тодорхойлсон. Салбар сургуулийн хувьд ШУС-НУСалбар хамгийн их буюу 79.0% нь судалгааны туслах хийх нь өөрт нь тохирно гэж үзсэн нь тухайн салбарын судалгааны онцлог олонд танигдсан байдлаас хамаарч байна.
МУИС-ийн алба хэлтэсүүдэд оюутан ажиллуулах боломж бололцоо.
Судалгааны явцад МУИС-ийн алба, хэлтэс, нэгжүүдийн удирдлагуудын дунд тухайн нэгжид оюутнуудыг цагийн ажилтнаар ажиллуулах боломжийн талаар фокус бүлгийн ярилцлага хийсэн юм. Тус ярилцлагад оролцогчид бүгд уг асуудлыг зайлшгүй байх нь зүйн хэрэг гэж үзэж тус тусын санал болоод өөрийн алба хэлтэст шаардлагатай оюутнуудаар хийж болох цагийн ажлын байрыг санал болгосон болно. Үүнд:
· Оюутнуудаар хийлгэж болохуйц ажлын байр алба, хэлтэс, нэгж бүрт байдаг ба тухайн нэгжийн үйл ажиллагааны онцлогоос хамааран харилцан ялгаатай байна.

· Хийлгэх ажлаас хамааран тодорхой ур чадварын шаардлага нөхцлийг санал болгох. Жишээлбэл: англи хэлний мэдлэгтэй, хэрэглээний программ ашиглах чадвартай гэх мэт
· Тодорхой нөхцлөөс хамаарч цагийн ажилтан авах шаардлага бүрддэг. Жишээлбэл: гадны зочид төлөөлөл ирэхэд морин хуур тоглох, гадаад оюутан угтагч гэх мэт
Түүнээс гадна “МУИС-ийн ахисан түвшний суралцагсдын эрдэм шинжилгээ судалгааны ажлын эрэлт хэрэгцээний судалгаа” (МУИС, “МУИС-ийн ахисан түвшний суралцагсдын эрдэм шинжилгээ судалгааны ажлын эрэлт хэрэгцээний судалгаа, 2019)-ний үр дүнд ахисан түвшний оюутны судалгаа шинжилгээ хийх үйл явцад бакалаврын түвшний оюутнуудаар туслахын ажил хийлгэх хэрэгцээ шаардлага байгаа гэсэн үр дүн гарсан нь мөн уг их сургуулийн орчин дахь ажлын байрны нэг төрөл болж байна. Мөн энэ нь оюутнуудын хийж чадна гэж үзсэн ажлын жагсаалтанд хамгийн олон давтагдсан байгаа нь эрэлт хэрэгцээний нийцэлтэй байдлыг харуулж байна. Мөн оюутнууд өөрийн хүссэн ажлаа хийх боломж өндөр байх нь оюутнуудын хувьд ажил хийх өдөөгч болж байгаа хэрэг юм.
Оюутнуудын хийж чадна гэж үзсэн ажлын санал (мэргэжлийн болон мэргэжлийн бус чиглэлээр)
Судалгаанд хамрагдсан оюутнууд суралцаж буй  мэргэжлийн чиглэлээрээ судалгаа шинжилгээтэй холбоотой ажил хийж чадна хэмээсэн нь 23.8% буюу хамгийн өндөр үзүүлэлт юм.
Оюутнууд суралцаж буй мэргэжлийн чиглэлтэй нь холбоогүйгээр үйлчилгээний ажил хийж чадна гэж үзэх нь хамгийн их байсан. Үйлчилгээний туслах ажилд номын санд туслах хийх, хэвлэх үйлчилгээ явуулах, кафед үйлчлэгч хийх гэх мэт орно.

График. 3 Суралцаж буй мэргэжлийн болон мэргэжлийн бус чиглэлээр ажиллах санал
Оюутнуудын суралцаж буй мэргэжлийн чиглэлээр цагийн ажлын байр бий болвол 84,9% нь ажиллана хэмээж байсан бол мэргэжлийн бус чиглэлээр цагийн ажлын байр бий болвол 71,0% нь ажиллана гэсэн буурсан хариулт үр дүн гарсан. Энэ нь оюутнууд суралцаж буй мэргэжлийн чиглэлийнхээ дагуу цагийн ажил хийж дадлагажих хүсэл их байгааг харуулж байна.
Оюутнуудын ажиллахыг хамгийн их хүсдэг алба хэлтэс бол номын сан болох нь үр дүнгээс харагдаж байсан ба судалгаанд хамрагдагсадын 52% нь номын санд ажиллах сонирхолтой байна. Мөн ХУС-ийн оюутнуудын 65,5% нь номын санд ажиллах сонирхолтой байгаа нь хамгийн их үзүүлэлт болж байна. Оюутнууд МУИС-ийн алба хэлтэсүүдийг ямар үйл ажиллагаа явуулдаг талаар сайн мэдэхгүй учраас хамгийн сайн мэддэг номын сандаа ажиллахыг илүү хүссэн байх талтай.
5. НӨХЦӨЛ, АЖИЛЛАХ ЦАГ ХӨЛС

Ажлын цаг
Бакалаврын түвшний өдрийн ангийн оюутнуудын хувьд хичээлийнхээ хажуугаар цагийн хөдөлмөр эрхлэх боломжит хугацаа янз бүр байдаг билээ. Цагийн хөдөлмөрийн үнэлгээний гол хэмжигдэхүүн нь ажилласан цаг учир аль аль талдаа нэлээн чухал ач холбогдолтой. Хоёр талын ажиллах болоод ажиллуулах санал зөрөлдсөнөөр ажил олгогчийн санал болгосон цагт баригдан хичээлийн цагаасаа зарцуулахад хүргэх тал ч бий. Тиймээс оюутнуудын ажиллах боломжит хугацааг тодорхойлох нь судалгааны нэгээхэн ач холбогдол бүхий хэсэг билээ.
Судалгааны үр дүнгээс харахад оюутнууд ажлын өдрүүдэд дунджаар 16 цагийг цагийн хөдөлмөр эрхлэхэд зарцуулах боломжтой гэж үзсэн байна. Мөн судалгаанд оролцогчдын 19.7% нь 20 цаг ажиллах боломжтой гэж хариулсан нь моод утга байсан. Энэ нь “МУИС-  ийн магистрант, докторантыг туслахаар ажиллуулах журам”-д тогтоосон “туслахын гүйцэтгэх ажлыг долоо хоногт 20 цагаас илүүгүй байхаар тооцох” гэж заасантай нийцэж байна.
МУИС-ийн оюутнуудын ажиллах боломжит хугацааг хичээлийнх нь багц цагийн хэмжээ болон амралтын цаг бусад хугацаатай уялдуулан дараах байдлаар тооцож гаргалаа.
Хүснэгт 2. Оюутны ажиллах боломжит цагийн задаргаа122

	Долоо хоногийн идэвхтэй цаг
	Нэг оюутны судалж буй багц цаг
	Хичээллэх хугацаа
	Бие даан хичээллэх хугацаа
	Бусад цаг
	Ажил хийх боломжтой цаг

	65
	12
	12
	12
	15
	26

	65
	15
	15
	15
	15
	20

	65
	21
	21
	18
	15
	11


Бид оюутнуудын 7 хоногт ажиллах боломжит хугацааг тооцохдоо “МУИС-ийн магистрант докторант туслахаар ажиллуулах журам”-д (МУИС, Магистрант, Докторантыг туслахаар ажиллуулах журам, 2016) болоод Хөдөлмөрийн тухай хууль үндэслэн бусад хүчин зүйлсийг тооцоолон оюутны ажиллах цагийн хэмжээг тодорхойллоо.
Юуны өмнө нэгж оюутны идэвхитэй  цагийг  тодорхойлохдоо  МУИС-ийн  хичээл  эхлэх хугацаа болох 7:40 цагаас сүүлчийн хичээл дуусах хугацаа болох 20:50 цаг хүртэл оюутан идэвхтэй байх хугацаа гэж үзэхэд 7 хоногийн ажлын өдрүүдэд нийт 65 цагыг идэвхитэй цагт багтааж үзэж болохоор байна. Үүнээс оюутны судалж буй багц цагаас хамааруулан хичээлийн цаг, бие даах цаг болон бусад цаг (хоол идэх, зорчих цаг гэх мэт)-ийг тооцож харвал Хүснэгт 2-т харуулсан үр дүн гарсан болно. Үүнээс харахад нэгж оюутны 7 хоногт ажиллах боломжит хугацаа нь судалж буй багц цагийн хэмжээнээс хамааран ялгаатай байгаа бөгөөд хамгийн боломжит хугацаа нь 16-20 цаг байгааг тооцоолсон.
Хөдөлмөрийн харилцаанд ажилтан өөрийн ур чадвар болон, ажлын гүйцэтгэл зэрэг зарим нөхцөлөөс хамааран хөдөлмөрөө үнэлүүлэхдээ нэмэлт урамшуулал авах боломжтой байдаг. Тиймээс оюутнуудын хувьд өөрсдийн хүсч буй цагийн дундаж цалинг нэмэгдүүлэх боломж нь урамшуулан дүйцүүлэх системээр нөхөж олгох боломжтой юм.




122	Энэ нь тодорхой баримт бичиг болоод МУИС-ийн хичээлийн хуваарьтай уялдуулан судлаачдын ажиглалт туршлагын үүднээс гаргасан тооцооллын хүснэгт юм.

График. 4 Өдрийн аль үед цагийн хөдөлмөр эрхлэхэд хамгийн тохиромжтой талаар оюутнуудын санал бодол
Судалгааны үр дүнгээс харахад оюутнуудын цагийн ажил хийх боломж нь өглөөгүүр болон цайны цаг дуусахаас өмнө жигдхэн 5%-10%-ийн хооронд өсөлттэй байсан бол 14:20 цагаас хойш огцом өсдөг бөгөөд хамгийн оргил үе буюу 17:40-19:20 цаг байгаа бөгөөд нийт оюутнуудын 24.2% нь энэ үед ажиллах боломжтой байна. Энэхүү судалгааны хязгаарлагдмал тал нь судалгааны асуулгад ажлын цагт оюутны ажиллах боломжтой цагийг асуугаагүй бөгөөд энэ нь тус үр дүнд нөлөөлсөн байх боломжтой.
Хэдийгээр судалгааны үр дүнгээс харахад оюутнуудын дийлэнх хувь нь 17:40 цагаас хойш ажиллах боломжтой гэж байгаа боловч уг цагтай давхцан ажлын цаг дуусч байдаг. Гэхдээ оюутнуудын 6%-19% нь өдрийн бусад үед ажлын цагуудаар ажиллах боломжтой байгаа нь өдрийн турш ажлын цагуудад оюутнуудаар цагийн хөдөлмөр эрхлүүлэх боломжтойг илтгэж байна.
Цагийн хөдөлмөрийн үнэлэмж
Цагийн хөдөлмөрийн үнэлэмж нь ажлын шинж чанар орчин нөхцөлөөс хамаараад харилцан адилгүй байдаг. Зах зээлд байнга цагийн хөдөлмөр эрхлүүлэх эрэлт хэрэгцээ үүсч бий болж байдаг бол нөгөө талаас оюутнууд нь сурч боловсрохынхоо хажуугаар цагын хөдөлмөр эрхлэх хэрэгцээ, шаардлага үүсч байдаг билээ. Оюутнуудын цагийн хөдөлмөр эрхлэхэд нөлөөлөх нэг томоохон хүчин зүйл нь хэрэгцээнд тохирсон хөдөлмөрийн үнэлгээ юм.
Оюутнуудыг цагийн ажлын хүсч буй үнэлгээ нь 1000₮-5000₮ хооронд хэлбэлзэж байна. Оюутнуудын хүсч буй цагийн үнэлэмжийн хэмжээнд хамгийн их давтагдсан утга нь 5000₮ байсан бол нэг цагийн урамшууллын дундаж нь 3500₮ байна.






Дундаж

15 багц цаг
үздэг оюутан 7
хоногт 20 цаг ажиллах боломжтой
1 
цагийн урамшуулал 3500₮-5000₮


Энэ нь дундаж үнэлгээгээр сард 280,000₮


Дундаж
[image: ]сургалтын төлбөр

Дундаж сургалтын төлбөр
хуримтлуулах хугацаа 11 сар

МУИС-ийн ажиллагчдын үзэж байгаагаар оюутнуудад цагийн хөдөлмөр эрхэлснийх нь төлөө цалин олгох боломж бага байдаг.  Учир нь цалин хэлбэрээр мөнгөн урамшуулал авах  нь татвар төлөх нөхцөлд орох, байгууллагын хувьд мөн хөдөлмөр эрхлүүлж байгаа цалинтай холбоотой үүрэг хариуцлага үүрэхтэй холбоотой. Үүний оронд сургалтын төлбөр, тэтгэлэг хэлбэрээр олгох нь илүү оновчтой гэж үзсэн. Тиймээс дундаж сургалтын төлбөрийг төлөхийн тулд их сургуулийн орчинд цагийн хөдөлмөр эрхлэх тухай авч үзэхэд 11 сар болж байна, энэ нь сар тутмын үнэлгээ 280,000₮-г авахаар байна.
6. ДАДЛАГЫН ТҮШИЦ БАЙГУУЛЛАГАД ЦАГИЙН ХӨДӨЛМӨР ЭРХЛЭХ ТАЛААРХ ОЮУТНУУДЫН САНАЛ БОДОЛ
Их сургуулиас гадна оюутны дадлагын түшиц байгууллага нь оюутныг цагийн ажлын байраар хангах нь оюутнуудын хувьд олон талын эерэг үр дүнтэй юм. Нөгөө талаас их сургууль нь дангаар оюутнуудыг цагийн ажлын байраар хангах боломжгүй тул дадлагын байгууллагатай хамтрах нь зүйтэй юм.

График. 5 Суралцаж буй мэргэжлийн чиглэлээрээ дадлагын түшиц байгууллагад цагийн хөдөлмөр эрхлэх боломж
Дадлагын түшиц байгууллагад цагийн хөдөлмөр эрхлэх боломжийн талаар эерэгээр боломжтой гэж хариулт өгсөн  оюутнуудын  эзлэх  хувь  боломж  бага  болон  боломжгүй  гэж үзсэн оюутнуудаас бага байлаа. Үүнээс харахад мэргэжлийн чиглэлийн дадлагын байгууллагад цагийн хөдөлмөр эрхлэх боломж хангалтгүй байна. МУИС-ийн хэмжээнд 1 болон 2-р түвшний оюутнууд нь мэргэжлээ сонгоогүй, мөн дадлага хийж үзээгүй байдаг нь энэ талаар мэдлэг мэдээлэл хангалтгүй байх шалтгаан болж байна. Харин 3,4-р түвшний оюутнууд дадлагын түшиц байгууллагад ажиллах боломж илүү өндөр гэж үзсэн байгаа нь уг асуудлаар мэдлэг мэдээлэл бусад түвшний оюутнуудтай харьцуулахад илүү их байгаатай холбоотой.
Дадлагын түшиц байгууллагад цагийн хөдөлмөр эрхлэх боломж ХЗС-ийн оюутнуудын хувьд бусад сургуулиас бага байдаг бол БС-ийн сургуулийн оюутнуудын хувьд илүү боломжтой гэж үнэлсэн байна.
Оюутнуудын суралцаж буй мэргэжлийн чиглэлийхээ дадлагын түшиц байгууллагад цагийн хөдөлмөр эрхлэх хүсэл сонирхол.
Хэдийгээр дадлагын түшиц байгууллагад оюутнууд цагийн хөдөлмөр эрхлэх боломж хангалтгүй байдаг ч оюутнуудын 88.0% нь тус байгууллагад цагын хөдөлмөр эрхлэх хүсэл сонирхол тодорхой хэмжээнд байгаа нь өндөр үзүүлэлт болж байна.
Суралцаж буй түвшнээр нь авч үзвэл 2 болон 3-р түвшний оюутнууд дадлагын түшиц байгууллагад цагийн хөдөлмөр эрхлэх   хүсэл сонирхол хамгийн өндөр байсан бол   4-р түвшний оюутнуудын хүсэл сонирхол бага байгаа нь судалгааны үр дүнгээс харагдлаа.

Харин 1-р түвшний оюутнуудын хувьд энэ талаар хүсэл сонирхол энэхүү асуудал дээр тогтсон хариулт өгч хараахан чадахгүй байлаа.
Дадлагын түшиц байгууллагад цагийн ажил эрхлэхийн үр өгөөж.
Оюутнууд дадлагын түшиц байгууллагад ажиллахын ач холбогдолыг дараах байдлаар үнэллээ.

График. 6 Дадлагын түшиц байгууллагад цагийн хөдөлмөр эрхлэхийн ач холбогдол
Суралцаж буй түвшнээсээ хамаараад дадлагын түшиц байгууллагад цагийн хөдөлмөр эрхлэхийн ач холбогдлыг үнэлэх үнэлэмжид ялгаа байсангүй. Харин цалин урамшуулал авах ач холбогдолтой гэсэн хариултыг 1-с 4-р түвшний оюутнуудын 12-13% нь сонгож байсан бол 5-р түвшний оюутнуудын хувьд энэ тоо өсч 17.4%-д хүрч байлаа. Энэ нь Хууль зүйн сургуулийн 5-р түвшний оюутнууд бусад хөтөлбөрөөс илүү 30 багц цагийн хичээл үздэгтэй холбоотой байна.
Дадлагын түшиц байгууллагад цагийн хөдөлмөр эрхлэхийн ач холбогдлын талаарх санал бодолд хүйс, салбар сургууль, суралцаж буй түвшин нь болон цагийн хөдөлмөр эрхлэлтийн байдал нь төдийлөн хамааралтай бус байгаа нь дээрх график МУИС-ийн бүхий л бүрэлдэхүүн сургуулийн оюутнуудын санал бодлыг илэрхийлэх чадамжтай гэдгийг харуулж байна.
7. ДҮГНЭЛТ
Оюутнууд бүрэлдэхүүн сургууль болон суралцаж буй түвшнээс үл хамааран нь их сургуулийн орчинд цагийн хөдөлмөр эрхлэх сонирхолтойгоос гадна хэрэв ажлын байр бэлэн байвал ажиллахад бэлэн байгаа нь харагдаж байна. Мөн их сургуулийн зүгээс оюутнуудыг ажиллуулах хэрэгцээ, боломж нөөц байгааг судалгааны үр дүн харуулж байна.
Судалгааны явцад санал болгосон ажлын байрны төрлүүдээс судалгааны туслах, судалгааны эрдэм шинжилгээний ажил хийх сонирхолтой оюутнууд хамгийн их байна.
Оюутнуудын өөрсдийн санал бодол болоод судлаачдын тооцооллоор нэг оюутны ажлын өдрүүдэд ажиллах дээд хэмжээ нь 16-20 цаг байхад хамгийн тохиромжтой гэж тооцсон. Түүнээс гадна оюутнуудын дийлэнх хувь нь үдээс хойш буюу 14:20 цагаас хойш ажиллах хүсэл сонирхолтой байгаа нь судалгааны үр дүнд харагдаж байна. Оюутнуудын цагийн үнэлэмж хамгийн багадаа 3500₮-5000₮ хооронд цалинжих нь зах зээлийн үнэлгээтэй нийцэж байна.
МУИС-ийн дадлагын түшиц байгууллагад оюутнууд цагийн хөдөлмөр эрхлэх боломж бололцоо хангалтгүй байгаа хэдий ч ажиллах хүсэл сонирхол өндөр байгаа нь уг асуудлаар их сургууль болон дадлагын түшиц байгууллагын хамтын ажиллагааг шаардлага байгааг харуулж байна.

“МУИС-ийн 2016-2024 он хүртэлх хөгжлийн шинэчилсэн стратеги төлөвлөгөө”-ний хүрээнд судалгааны их сургууль болох гэж багтсан байдаг билээ. Нөгөө талаар нь их сургууль гэдэг нь сургалт болон судалгааны байгууллага юм. Тиймээс уг зорилтын хүрээнд хийгдэх судалгааны төслүүдэд оюутнууд цагийн хөдөлмөр хийхэд хамгийн тохиромжтой юм. Мөн “МУИС-ийн ахисан түвшний суралцагсдын эрдэм шинжилгээ, судалгааны ажлын эрэлт хэрэгцээний судалгаа”123-ний үр дүнд ахисан түвшний оюутны судалгаа шинжилгээ хийх үйл явцад бакалаврын түвшний оюутнуудаар туслахын ажил хийлгэх хэрэгцээ шаардлага гардаг нь илэрхий болсон. Нөгөө талаас оюутнуудын хийх сонирхолтой ажлын төрөлд судалгаа шинжилгээний ажил хамгийн өндөр үзүүлэлттэй байгаа нь эдгээр эрэлт хэрэгцээний нийцэл өндөр байгаа нь харагдаж байна.
7.1. Санал зөвлөмж
Эрх зүйн орчинг бүрдүүлэх:
· Өнөөгийн байдлаар МУИС-д бакалаврын түвшний оюутны цагийн хөдөлмөр эрхлэлтийг дэмжихэд чиглэсэн эрх зүйн зохицуулалт байхгүй байна. Иймд МУИС- ийн орчинд бакалаврын оюутан цагийн хөдөлмөр эрхлэх тухай журам боловсруулах
· Оюутны ажлын чиг үүргийг тодорхой гаргаж өгөх ба үүнд “Захиргааны туслах” “Судалгааны туслах” “Үйлчилгээний туслах” гэсэн үндсэн ангиллыг баримтлан ажиллах, тэдгээрийн тодорхойлолт, ялгаа заагийг тусгаж өгөх.
· Дадлагын түшиц байгууллагуудтай цагийн ажилтан нийлүүлэх тал дээр хамтарч ажиллах.
· Судалгаанд оролцоод хэрэв ажлын байр бий болвол ажиллана гэсэн оюутныг бүгдийг нь ажлын байраар хангах боломж бололцоо болон төсвийн асуудал их сургуулийн өмнө тавигдана. Тэгэхээр оюутнуудад шалгуур, шаардлагыг тогтоож өгөх хэрэгтэй
Хөдөлмөр эрхлэлтийн дэд бүтцийг боловсронгуй болгох:
· Оюутан, төгсөгчдөд үйлчлэх хэлтсийн оюутны хөдөлмөр эрхлэлтийг дэмжих чиг үүргийг тодорхой болгож, МУИС-ийн орчин дахь цагаар ажиллах хүчний эрэлт хэрэгцээний судалгааг сургалтын жилийн эхэнд хийн, шаардлага хангасан оюутныг шалгаруулан зуучлах ажлыг тогтмолжуулах,
· Оюутнуудад чиглэсэн цагийн ажил олгогчдын өдөрлөг зохион байгуулах.
· Дадлагын түшиц байгууллагад ажиллах боломжийг сурталчлан таниулах
· Дадлагын түшиц байгууллагууд болоод оюутнууд хоорондын цагийн хөдөлмөрийн уялдаа холбоог тэнхим хариуцаж ажиллах.
· Оюутнуудыг цагийн хөдөлмөр эрхлэх чиглэлээр нь сургалт зохион байгуулж шалгаруулалт хийх
· Их сургуулийн орчинд оюутан цагийн хөдөлмөр эрхлэх боломжтой ажлын байрыг тодорхойлох

